
       1.  XROMOSOMLARIN QURULUŞU VƏ ƏHƏMİYYƏTİ. 
Xromosom - (yunan sözü chroma - rəng, soma - bədən), bu termin ilk dəfə 1888-ci ildə V.Valdeyer tərəfindən təklif olunmuşdur. Xromosomlar hüceyrənin mi-toz bölünməsinin metafaza və anafaza adlanan mərhələlərində çox yaxşı müşahidə olunur. Onların formasını və sayını məhz bu zaman öyrənirlər. Metafazada xromosom iki eyni diametr və uzunluqda, bərabər teldən ibarət görünür. Xromosomu təşkil edən bu tellər xromatid adlanır (şəkil 2). 

Şəkil 2. Metafaza xromosomunun quruluşu
 1- morfologiyası; 2- xromotidin daxili strukturu
Hər xromosom iki xromatiddən ibarətdir. Xromosomun morfologiyasını işıq mikroskopu ilə bəzi xromosomların sayı az olan, məsələn Vicia faba - paxla və Allium fistulosum - soğan bitkilərin meristem hüceyrələrində, yəni kökcüyün uc hücey-rələrində, çox yaxşı müşahidə etmək olar. Bu mərhələdə hər xromosomun dörd yarım xromatiddən ibarət olduğu görünməyə başlayır və bu hal metafaza mərhələsi adlanır. Elektron mikroskopu ilə xromosomların interfazada xromonem adlanan tellərdən ibarət olduğu müəyyən edilmişdir. Bundan əlavə belə fərziyyə var ki, elektron mikroskopu hər xromonemin iki elementar subvahiddən ibarət olduğunu göstərir. Xromosomda sentromer adlanan sahə var, bu sahə xromosomları iki çiynə ayırır.
Sentromerin yerləşdiyi yerdən asılı olaraq xromosomlar aşağıdakı tiplərə ayrılırlar: metasentrik, submetasentrik, akrosentrik, telosentrik və s. (şəkil 3). 


Şəkil 3. Metafaza xromosomların tipləri:
1,6- metasentrik (bərabərçiyinli);
2- submetasentrik (bir çiyni digərlərindən nisbətən kiçik);
3,4,5- akrosentrik (qeyri-bərabər çiyinli);
7- ikincili dartılması olan  akrosentrik xromosom;
8- peykli xromosom.

Əgər sentromer xromosomları tam iki bərabər çiyinə bölürsə, belə xromo-somlar metasentrik adlanır.Submetasentrik xromosomların çiyinlərinin biri digərin-dən bir qədər qısa olur. Akrosentrik xromosomlar çubuqvari olub, bir çiyni digərindən çox qısa olur.
Telosentrik xromosomlarda çiyinlərdən biri görünmür və ya çox çətin mü-şahidə olunur.
Müxtəlif orqanizmlərdə xromosomların uzunluğu 2-50 mk, diametri isə 0,2-1,5 mk arasında tərəddüd edir.
Rentgen - struktur analizi müəyyən edir ki, hər xromosom bir çox xromonem adlanan tellərdən ibarətdir, onların sayı 64-ə çatır və diametri 30A°-ə yaxın olur.
Xromosomların uzanıb-qısalması- xromonemlərin spirallaşmasından asılıdır. Mitoza hazırlıq dövründə xromonemlərin spirallaşması başlayaraq, xromosomların qısalmasına və dəqiq forma almasma səbəb olur. Spirallaşma metafazada maksimuma çatır və xromosomlar çox kompakt görünür. Telofazada xromonemlərin spirallaşması açılır (despirallaşma) və interfazada xromosomlar maksimum açılmış olurlar.
Xromosomları əsas boyalarla rənglədikdə onun müxtəlif sahələri, müxtəlif cür rənglənir. Bəzi sahələr çox intensiv rənglənir, bunlara heteroxromatin sahə, digərləri isə zəif rənglənir, bunlara euxromatin sahə adı verilmişdir. Heteroxromatin sahədə genlər olmadığından, genetik cəhətdən passiv, euxromatin sahədə genlər yerləşdiyin-dən genetik cəhətdən aktiv olur.
Xromosomun kimyəvi tərkibi. Xromosomların kimyəvi tərkibinin öyrənilməsi göstərmişdir ki, onlar əsasən nukleo-proteidlərdən ibarətdir (90-92%). Nukleoproteidlərin özəyi dezoksiribonuklein turşusu (DNT) və zülal - histonlar təşkil edir.
Bundan əlavə xromosomlarda RNT, kalsium, maqnezium, dəmir və digər ele-mentlərin ionlarına təsadüf olunur.
DNT öz təbiətinə görə biopolimerdir. Molekulyar çəkisi 10 mln., bəzi hallarda hətta 50-100 mln.-a çatır.
DNT molekulu bir-birinin ardınca düzülən monomerlərdən- dezoksiribonuk-leotidlərdən təşkil olunur. Hər bir nukleotidlərin tərkibinə heterotsiklik azot əsasları (purin və yaxud pirimidin), şəkər-dezoksiriboza və fosfor turşusunun qalığı daxildir.
Dezoksiribonukleotidlərin tərkibinə heterotsiklik əsaslardan purinin törəmələri - adenin, quanin və pirimidin törəmələrindən - sitozin, timin daxildir. Bitki, heyvan və mikroorqanizmlərdə DNT molekulunun kimyəvi tərkibinin öyrənilməsi nəticəsində müəyyən olmuşdur ki, hər bir növ orqanizmlər purin və pirimidin əsaslarının paylan-masında özünə məxsus spesifikliyi ilə xarakterizə olunur.
Müəyyən olunmuşdur ki, DNT molekulunda nukleotidlərin ardıcıllığı müxtəlif növlərdə eyni deyil. Bu da gələcək fəsillərdən göründüyü kimi irsiyyətlə sıx bağlıdır. DNT molekulunun məkanca təşkilinə gəldikdə isə burada müxtəlif orqanizmlərdə eynilik müşahidə olunur. Hər bir DNT molekulu iki polinukleotid spiral şəklində birləşmiş zəncirdən ibarətdir (şəkil 4). Hər zəncir ardıcıl düzülmüş azot əsasından, şəkər (dezoksiriboza) və fosfat turşusu qalığından qurulmuşdur.

Şəkil4. DNT-nin ikiqat zəncirinin sxemi (Uotson-Krikə görə)
Zəricirdə qarşı-qarşıya duran nukleotidlərdən adenin-timinlə ikiqat hidrogen rabitəsi, quanin-sitozinlə üç qat hidrogen rabitəsi ilə birləşmişdir (şəkil 5).
DNT molekulu zəncirlərini birləşdirən nukleotidlər qanunauyğun şəkildə qarşı-qarşıya yerləşir. Həmişə bir zəncirin adenini digər zəncirin timini (A-T) və quanini isə sitozin ilə (Q-S) birləşmiş olur.
Beləliklə, DNT-nin hər bir zənciri qarşılıqlı olaraq bir-birini tamamlayır və bu hadisə komplementarlıq adlanır.
Xromosomların tərkibinə RNT-ribonuklein turşusu da daxildir. Bu da DNT kimi polinukleotiddən ibarətdir. RNT-nin tərkibinə də dörd azot əsasları daxildir: adenin, sitozin, quanin, urasil. Burada timin urasil ilə, dezoksiriboza isə riboza ilə əvəz olunub, DNT-dən fərqli olaraq RNT bir zəncirdən ibarətdir.



Şəkil 5. DNT-nin ikiqat zəncirinin quruluşu.
Əsas: A-adenin (purin); T-timin (pirimidin); Q- quanin (purin); S- sitozin (pirimidin); D- dezoksiriboza; F- fosfor turşusunun qalığı.
Xromosomların əhəmiyyəti : Xromosomlar  bir-birinə möhkəm dolanmış DNT iplikləri ilə, halqa kimi burulduğu zaman zülal molekullarından meydana gəlir. Hər xromosom düzülüşü, bədənin ayrı bir hissəsi ilə bağlı proseslərə nəzarət edən genləri daşıyır. Hər insan hüceyrəsində 23 cüt, yəni cəmi 46 xromosom mövcuddur. Bu xromosomlar şəxsiyyət vəsiqələrimizi meydana gətirirlər. İnsanın hansı xəstəliklərə tutula biləcəyi və zəka gücü kimi bədəninə aid bütün xüsusiyyətləri xromosomlarda gizlidir. Xromosomlarda meydana gələ biləcək ən kiçik bir zədə və ya düzülüş səhvi, insan həyatında fərqli dövrlərdə ortaya çıxan müxtəlif xəstəliklərə səbəb olur. 

